
BEVOSITA SOLIQ SOLISHNI OPTIMALLASHTIRISH VA YASHILLASHTIRISH 

MASALALARI 

Annotatsiya. Maqolada Oʻzbekistonning bevosita soliqqa tortish tajribasi, shakllangan 

bevosita soliqlar yuki va  soliqqa tortishning optimallashuv jarayonlari tahlil qilingan. Muallif 

tadqiqot ishida Oʻzbekistonda shakllangan bevosita soliqlar yukini  oʻzgarib borish tendensiyasini 

tahlil qilib, bevosita soliqlarning iqtisodiy oʻsishga taʻsiri niqtai nazaridan baholagan. Muallif 

bevosita soliq solish mexanizmlaridagi ustuvor yoʻnalishlar va strategik metodologiya haqida 

tahliliy ma’lumotlarni umumlashtirib, soliq solishning ustuvor yoʻnalishlarini Oʻzbekistonda  

tatbiq etish masalalarini tadqiq etgan. 

Kalit soʻzlar: Soliq tizimi, bevosita soliqlar, bevosita soliqqa tortish, bevosita soliq 

mexanizmi, soliq yuki, soliq nisbati, yashil soliqlar. 

  

ВОПРОСЫ ОПТИМИЗАЦИИ И ОЗЕЛЕНЕНИЯ ПРЯМОГО 

НАЛОГООБЛОЖЕНИЯ 

Аннотация. В статье анализируются опыт прямого налогообложения в 

Узбекистанe, сложившая нагрузка по прямым налогам и процессы оптимизации 

налогообложения. В своем исследовании автор анализирует бремя прямых налогов, и 

оценивает их влияние на экономический рост. Обобщив аналитические данные о 

приоритетных направлениях и стратегической методологии механизмов прямого 

налогообложения, автор исследует вопросы внедрения этих приоритетов в Узбекистане. 

Ключевые слова: Налоговая система, прямые налоги, прямое налогообложение, 

механизм прямого налогообложения, налоговое бремя, налоговая ставка, зелёные налоги. 

 Abstract. The article analyzes the direct taxation experience in the Republic of Uzbekistan, 

the resulting direct tax burden, and the processes of tax optimization. In this research, the author 

examines the changing trends of the total tax burden in the Republic of Uzbekistan, including that 

of direct taxes, and evaluates their impact on economic growth. The author also summarizes 

analytical data on the priority areas and strategic methodologies within direct taxation 

mechanisms in developed countries and investigates the implementation of these taxation 

priorities in Uzbekistan. 

Keywords: Tax system, direct taxes, direct taxation, direct tax mechanism, tax burden, tax 

ratio, green taxes. 

 

Kirish 

Dunyo mamlakatlarining iqtisodiy yuksalishida va ekologik muvozanatni saqlanishida 

soliqlar tizimining, shu jumladan bevosita soliqqa tortishning roli muhimdir. Ozbekiston ham  

mustaqil  davlat sifatida iqtisodiy taraqiyot strategiyasini amalga oshirar ekan, bu jarayonda 

bevosita soliqqa tortish metodologiyasini samarali tashkil etishning ahamiyati muhimdir. Shuning 

uchun,  rivojlangan mamlakatlarning bevosita soliqqa tortish tajribalarini organish asosida 

Oʻzbekistonning samarali soliqqa tortish mexanizmlarini aniqlash va soliq qonunchiligini  yanada 

takomillashtirish maqsadga muvofiqdir.    

Tahlillarning ko‘rsatishicha, O‘zbekistonda ham bevosita soliqqa tortishni optimal tashkil 

etish va takomillashtirish uchun rivojlangan xorijiy davlatlarning koʻp yillik tajribalarini organish, 

eng samarali metodlar va mexanizmlarni aniqlash hamda ularni milliy soliq qonunchiligida tatbiq 

etish strategik maqsadlarimizga xizmat qiladi. Shu boisdan, “Oʻzbekiston Respublikasi 

qonunchiligini jahon savdo tashkilotining bitimlariga muvofiqlashtirish va Xorijiy investorlar 

kengashi majlisida ilgari surilgan tashabbuslarni amalga oshirish zarurati yuzaga kelmoqda”[1]. 

Mazkur strategik maqsadlarga koʻra, rivojlangan mamlakatlarning koʻp yillik bevosita soliqqa 

tortish tajribalarini oʻrganish asosida Oʻzbekistonda bevosita soliqqa tortishning ustuvor 

yoʻnalishlarini, xususan bevosita soliq solishni  yashillashtirish mexanizmlarini shakllantirish 

maqsadga muvofiqdir.  

 

Adabiyotlar sharhi 

Global dunyoda ustuvor soliq solish vositasi sifatida qaralgan bevosita soliqqa tortish 

nazariyasi bugungi zamonaviy soliq nazariyalarining ahamiyatli tizimlaridan biri boʻib, iqtisodiy 

taraqiyotga xizmat qiladi. Bevosita soliqqa tortishni optimallashtirish bo‘yicha jahon olimlari 

oʻrtasida doimiy munozaralar mavjud bo‘lib, daromadlarning o‘sishga yordam berish salohiyatiga 

ega boʻlgan bevosita soliqqa tortish  tizimi samarali  ekanligini  yoqlaydilar.  

Yevropa olimlarining tadqiqotlariga ko‘ra, kam daromadli mamlakatlarda o‘rtacha soliq 

daromadi YaIMning 10% dan 20% gacha, boy mamlakatlarda esa 40% dan oshadi va bu holat 

mamlakatlarning iqtisodiyotiga mutanosib holda soliqqa tortish metodologiyasini shakllantiradi 

[2].  

Malayziyalik tadqiqotchi olim Taufik Abd Hakim tomonidan 1992-2016 yillar boʻyicha 51 

ta mamlakatning iqtisodiy koʻrsatkichlari tadqiqot obʻekti sifatida oʻrganilib, bevosita  soliqlar 

iqtisodiy o‘sishga sezilarli va taʻsirchan bog‘liq ekanligini aniqlagan. Ushbu tadqiqot natijasiga 

koʻra,  bevosita soliqlarning yalpi daromadga sezilarli va ijobiy hissa qo‘shishi haqida xulosa 

chiqarilgan[3]. Bizning fikrimizcha ham iqtisodiyotni yuksaltirishda bevosita soliqlarning taʻsiri 

samarali boʻlib, haqiqatda ham bevosita soliqlar daromad darajasiga mutanosib holda undiriladi 

va investitsion jamgʻarmani manbaasi hisoblanadi.  

Yevropa ittifoqining (Ruminiya) professorlari  Dr. Laura-Mariana Cismaș, Isabel Novo-

Corti va Diana Mihaela Țîrcă olib borilgan tadqiqotlari natijalariga koʻra,  bevosita soliqqa tortish 

yuqori bo‘lsa, jismoniy shaxslar va korporatsiyalar soliq to‘lashdan qochish uchun soyali iqtisodiy 

faoliyat bilan shug‘ullanishga oʻtishlari mumkin. Bevosita soliq solishning oʻsishi esa iqtisodiy 

taraqqiyot uchun muhim bo‘lgan investitsiya qilish qobiliyatini soʻndiradi”[4].  

Bevosita soliqqa tortish masalasi boʻyicha rus olimlaridan M.Sislovaning nuqtai nazariga 

koʻra, “bevosita soliqlar mamlakat iqtisodiyotini boshqarish imkonini beradi, ishlab chiqarish 

sohalariga taʻsir koʻrsatadi va davlat tomonidan qoʻllab-quvvatlashni talab qiladigan sohalarda 

yaxshi iqtisodiy sharoitlar yaratishga yordam beradi [5].   

Oʻzbekistonlik iqtisodchi olim X.A.Yangiboevning fikricha, «bevosita soliqlar yuridik 

yoki jismoniy shaxslarning foydasi yoki daromadiga, mol-mulkiga, tabiiy boyliklardan qazib 

olganiga, foydalanganiga, ishlab chiqarganiga, ish beruvchining xodimlar mehnatiga haq to‘lashga 

doir xarajatlariga belgilanib, soliq to‘lovchining daromadidan yoki foydasidan bevosita davlat 

byudjetiga yoki davlat maqsadli jamgʻarmasiga toʻlanadigan majburiy begʻaraz toʻlovidir» [6].  

H.X.Nasrulloyevning tatqiqot ishida “Yashirin iqtisodiyot darajasini pasaytirish, 

tadbirkorlik faoliyatini yuritish uchun, shu jumladan tartibga solish  va maʻmuriy yukni 

kamaytirish hisobiga teng raqobat sharoitlarini yaratish, soliq qonunchiligi talablariga rioya qilish 

tartib-tamoillarini avtomatlashtirish va uning tartibini soddalashtirish kerak”ligi haqida xulosa 

chiqarilgan”[7].  

Umuman olganda, Oʻzbekistonda ham bevosita soliqqa tortishni  optimal tashkil etish va 

yashillashtirish masalasi dolzarbligicha qolmoqda.  

 

Tadqiqot metodologiyasi 

Maqolada bevosita va bilvosita soliqqa tortishni optimallashtirishning  tizimli, majmuali 

va institutsional yondashuvlar, statistik tahlil, ilmiy abstraksiya, qiyosiy tahlil, analiz, sintez, 

iqtisodiy baholash kabi usullaridan foydalanilgan. 

 

Tahlil va natijalar 

Rivojlangan va rivojlanayotgan mamlakatlarning bevosita soliqqa tortish   amaliyotida 

korporativ foyda soligʻi stavkalari regressiv pasaytirilgani bilan ajralib turadi. Xususan, korporativ 

foyda solig’i stavkasi AQSHda 1979-yilda 46% boʻlgan boʻlsa, 1990-yilda 34%, 2022-yildan 

21%ga, Buyuk Britaniyada 1990-yilda 34% dan 2022-yilda 19%ga, Yaponiyada 1990-yilda 37.5% 

dan 2022-yilda oʻrtacha 30.62%ga, Fransiyada 1990-yilda 37%dan 2022 yilda 25.83 % atrofida 

oʻzgargan. Bu mamlakatlarda korporativ foyda soligʻi stavkasini pasayib borishiga muvofiq holda 

iqtisodiyot bevosita soliqlar vositasida ragʻbatlantirilib borilgan [11].  

OECD/G20 mamlakatlarining 2023-yildagi budjet daromadlarida bevosita soliqlar 

(ijtimoiy sugʻurta bilan birgalikda) salmogʻi oʻrtacha 61,9%, bilvosita soliqlar salmogʻi 31,3%, 

boshqa tushumlar salmogʻi 6,8% ekanligi kuzatiladi. Rivojlangan davlatlarda 1868–2008-yillar 

boʻyicha amalga opshirilgan 150 yillik tahlillarni koʻrsatishicha milliy daromad oʻsishiga 

mutanosib holda soliq yuki oshib borgan (Buyuk Britaniyada +388%, Fransiyada +516%). Biroq 

bu holat salbiy oqibatlarga sabab boʻlmagani koʻrsatilib, 2011-2023 yillardagi bevosita va 

bilvosita soliqlarning YaIMdagi ulushi 1-jadvalda jamlangan. 

 1-jadval. 

EA20 mamlakatlarining 2011-2023 yillardagi soliq tushumlari va undagi bevosita va 

bilvosita soliqlar tushumining YaIMdagi ulushini tahlili30. 

Soliq 

guruhlari va 

turi boyicha 

tarkibi 

YILLAR  

201

1 

201

2 

201

3 

201

4 

201

5 

201

6 

201

7 

201

8 

201

9 

202

0 

202

1 

202

2 

202

3 

 YaIMga nisbatan % hisobida 

Bilvosita 

soliqlar 

12.9  13.2 13.3 13.5 13.5 13.4 13.4 13.4 13.5 13.1 13.4 13.2 12.6 

Bevosita 

soliqlar 

11.9  12.4 12.7 12.6 12.7 12.7 12.9 13.3 13.0 13.0 13.1 13.6 13.5 

Ijtimoiy(sugr

ta)  badallar 

13.7 13.9 14.0 14.0 13.9 13.9 13.9 13.9 13.8 14.2 13.8 13.5 13.5 

JAMI 38.5  39.5 40.1 40.2 40.0 40.1 40.2 40.4 40.3 40.4 40.6 40.3 39.5 

 
30 Yevropa ittifoqi (2025) mamlakatlari bo'yicha qisqacha jadvallar. Soliq va Bojxona Ittifoqi Bosh boshqarmasi. 

Olingan manzil:https://taxation-customs.ec.europa.eu/document/download/5afc4182-d362-4635-9ffb-

8bfba8fe8548_en?filename=Summary-tables-by-country-List-of-tables.pdf 

2011-2023 yillarda rivojlangan EA20 mamlakatlarini YaIMdagi jami soliq tushumi 1.0 

punktga oshgan holda bu oʻzgarishga muvofiq YaIMdagi bevosita soliqlarning ulushi ham 1.6 

punktga oʻzgargan. EA20 mamlakatlarida bozor iqtisodiyotining rivojlanganligi va investitsion 

jozibadorlikni yuzaga kelganligi aynan bevosita soliqqa tortishni optimallashuviga xizmat qilgan.  

Oʻzbekistonda bevosita va bilvosita soliqlarning 1992–2025-yillardagi makroiqtisodiy 

tahlili amalga oshirilib, 2-jadvalda ifodalandi.  

2–jadval. 

Oʻzbekistonda bevosita va bilvosita soliqlarning yalpi ichki mahsulot hajmida va  

byudjetning soliq tushumlarida tutgan o‘rni31 . 

 

Yillar 

YAIMdagi 

jami soliq 

tushumlarini 

salmogʻi 

foizda 

Bevosita soliqlar salmogʻi32 Bilvosita soliqlar salmogʻi 

YAIMga 

nisbatan 

foizda 

Budjetdagi soliq 

tushumiga 

nisbatan foizda 

YAIMga 

nisbatan 

foizda 

Budjetdagi soliq 

tushumiga 

nisbatan foizda 

 1992 yil 26,5 8,7 32,6 17,8 67,4 

 1993 yil 30,6 14,1 46,1 16,5 53,9 

 1994 yil 22,6 9,4 41,6 13,2 58,4 

 1995 yil 28,0 13,3 48,0 14,7 52,0 

 1996 yil 28,1 14,4 51,4 13,7 48,6 

 1997 yil 25,9 14,1 54,5 11,8 45,5 

 1998 yil 30,1 14,1 48,3 16,0 51,7 

 1999 yil 28,3 12,4 47,3 15,9 52,7 

 2000 yil 26,8 10,9 44,9 15,9 55,1 

 2001 yil 23,7 10,2 41,7 13,5 58,3 

 2002 yil 22,8 9,2 37,9 13,6 62,1 

 2003 yil 23,1 9,1 39,4 14,0 60,6 

 2018 yil 15,0 6,3 41,9 8,7 58.1 

2019 yil 16,5 8,6 52,6 7,9 47,4 

2020 yil 16,9 9,9 58,9 6,8 41,1 

2021 yil 16,8 10,0 59,3 6,8 40,7 

2022 yil 16,0 8,9 55,3 7,1 44,7 

2023 yil 15,3 8,4 54,8 6,9 45,2 

2024 yil  14,8 8,7 59,0 6,1 41,0 

2025 yil 14.1 8.8 62.4 5.3 37.6 

Mazkur, 2-jadvalning tahliliga koʻra, yalpi ichki mahsulotdagi bevosita soliqlar salmogʻi 

1992-yildagi 8,7%dan 2025-yilda 8,8%ga oʻzgargan, bilvosita soliqlar salmogʻi 17,8%dan 5,3%ga 

pasaygan. Shuningdek, soliq tushumlaridagi bevosita soliqqa tortish ulushi 32,6%dan 62,4%ga 

oʻsib, bilvosita soliqqa tortish ulushi 67,4%dan 37,6%ga, yaʼni 29,8 punktga pasaygan. Bu 

tahlillardan ayyon boʻladiki, jami soliq yuki 1992-yildagi 26.5%dan 2025-yilda 14,1%ga, yaʼni 

12,4 punktga kamaygan boʻlsa, bu davrda soliq tushumlaridagi bevosita soliqlar ulushi 32.6 %dan 

62,4%ga (29.8 punktga) oʻsib, bu davrda bilvosita soliqlar ulushi 67.4 %dan 37,6%ga (29.8 

punktga) pasaygan.  

Oʻzbekistonda  YaIMdagi soliq yuki va undagi bevosita va bilvosita soliqlar yukining 

oʻzgarib borish darajasi 2012-2025 yillar boʻyicha tahlili 1-rasmda yaqqolroq  ifodalangan. Ushbu 

tahlillardan ko‘rinadiki, 2012–2025 yillarda mamlakatimizda soliq yuki tizimli ravishda kamayib 

borgan. 

 
31 Mif.uz. , open budjet.uz saytlaridagi  maʻlumotlar  asosida muallif tomonidan tayyorlandi. 
32 Resursga oid soliqlar daromaddan undirilganligi sababli bevosita soliqlar tarkibida tahlil qilindi. 

1-rasm.Oʻzbekistonning 2012-2025 yillarda soliq tushumlariga nisbatan bevosita va 

bilvosita soliqlarning oʻzgarishi33. 

Bu tahlillardan bevosita va bilvosita soliqqa tortish darajasi oʻzgarganligi, jumladan 2012-

2018 yillarda bilvosita soliqqa tortish darajasining oʻsganligi, bevosita soliq yuki kamayib 

borganligi koʻrinadi. Ammo, soliq islohotlari sababli 2019-2025 yillarda bilvosita soliqlar tuchumi 

pasayib, aksincha bevosita soliqlar tushumlari oʻsib borgan. Bu holat soliq strategiyasi samarali 

tashkil enilayotganini, soliq tizimida raqamlashtirilgan dasturlarning samarali qoʻllanishi 

natijasida yashirin iqtisodiyot qisman shaffoflanib, bevosita soliqqa tortish bazasining 

oshganligini va shunga mutanosib holda bevosita soliq tushumlarining oʻsishiga sabab 

boʻlganligini koʻrsatadi. 

Bevosita soliq tushumlari davlat moliyaviy tizimining asosiy elementlaridan biri bo‘lib, 

ular iqtisodiy faoliyat natijalariga bevosita bog‘liq holda shakllanadi. Ularning hajmi soliq bazasi, 

stavkalar va makroiqtisodiy sharoitlarning o‘zgarishi bilan aniqlanadi. Shu bois, ushbu 

tushumlarni chuqur tahlil qilish va prognozlashda ekonometrik modellardan foydalanish fiskal 

barqarorlikni ta’minlashda muhim ilmiy-amaliy ahamiyatga ega. 

Yuqoridagi tahlillarga asosan bevosita soliqlar tushumining 2026–2030 yillarga 

moʻljallangan strategik loyihasini ishlab chiqish lozimligiini ko‘rsatadi. Tadqiqotlar natijalariga 

ko‘ra, bevosita soliq islohotlarini samarali tashkil etilishi mamlakat iqtisodiyotini yuksalishiga 

xizmat qilib, evolyutsion taraqiyot bosqichida 2030 yilga kelib yuqori darajadagi iqtisodiy 

taraqqiyotni shakllantiradi va iqtisodiyotni yashillanishiga xizmat qiladi. Mamlakatning strategik 

loyihalarini amalga oshirilishi bevosita soliq solish metodologiyasini optimallashtirish va 

yashillashtirish bilan chamarchas bog‘liqligini ko‘rsatadi. 

 

Xulosa 

1.Oʻzbekiston Respublikasida  bevosita va bilvosita soliqqa tortishni oʻzaro uzviy 

bogʻliqdikda optimal tashkil etishning 2026-2030-yillarga hamda 2031-2050-yillarga 

moʻljallangan soliq strategiyasini ishlab chiqish va bu strategiyaga binoan soliq taktik harakatlar 

tadbirlarini amalga oshirish  maqsadga muvofiq.  

2.Soliqqa tortish darajalarini belgilashda bevosita soliqqa tortish nisbatini rivojlangan 

davlatlarda shakllangan nisbatlarga uygʻunlashtirgan holda optimallashtirish, bevosita soliqqa 

tortishning ragʻbatlantiruvchi va soliq yukini pasaytiruvchi mexanizmlarini joriy etish asosida jami 

soliqlar yukini  yanada pasaytirib borish lozim. 

3.Bevosita soliqqa tortishning ragʻbatlantiruvchi mexanizmlari asosida tadbirkorlik 

faoliyatini ragʻbatlantirish va soliq solinadigan daromadlarning progressiv koʻpayishiga va 

 
33 Moliya va iqtisodiyot vazirligining rasmiy oshkor maʻlumotlari asosida muallif tomonidan tuzildi.  

investitsion soliq jozibadorligini  yaratilishiga iqtisodiy muhitni yaratish, bevosita soliq 

tushumlarini ko‘payishiga mutanosib holda soliq strategiyasini taʼminlash maqsadga muvofiq.  

4.Bevosita soliqqa tortish  mexanizmlarini yashillashtirish, muqobil elektr energiyasi 

ishlab chiqaruvchilarni bevosita soliqlar mexanizmlari asosida ragʻbatlantirish tizimini 

shakllantirish, xususan avtotransport vositalarini elektr energiyasi bilan quvvatlantirish 

stansiyalari, shuningdek bunday obyektlar bilan band boʻlgan yer uchastkalari uchun yuridik 

shaxslarning mol-mulkiga solinadigan soliq va yuridik shaxslar yer soligʻini hisoblanishiga 

imtiyozlar joriy etish lozim. 

5.Soliq toʻlovchilarining avtotransport vositalarini elektr energiyasi bilan quvvatlantirish 

boʻyicha xizmatlar koʻrsatishdan olgan daromadlari hisobot davri boʻyicha jami daromadning 

kamida 50 foizini tashkil etgan taqdirda shu faoliyatdan olgan daromadini foyda soligʻidan ozod 

etish asosida soliqqa tortishni yashillashtirish mexanizmlarini shakllantirish lozim.  

6.Bevosita soliqqa tortishni yashillashtirich mexanizmlarini qaror toptirish uchun foyda 

soligʻini xisoblash mexanizmida atrof muxitni obodonlashtirish va yashillashtirish xarajatlarini 

chegirilmaydigan xarajatlar tarkibidan chiqarish maqsadga muvofiq.  

Ushbu xulosa va takliflarimizni amaliyotda joriy etilishi natijasida Oʻzbekiston soliq 

tizimini rivojlangan mamlakatlarda shakllangan soliq tamoyillarini qaror topishiga olib keladi.   

